BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 001846 10 K

Novi Travnik, 27.05.2010.godine
U IME FEDERACIJE BOSNE I HERCEGOVINE !
Kantonalni sud u Novom Travniku u vijeću sastavljenom od sudaca Darmina Avdić kao predsjednika vijeća, Angele Petrović i Mehmedalije Huseinović kao članova vijeća uz sudjelovanje Mironije Jozak kao zapisničara, u krivičnom predmetu protiv optuženog Fabijana Čorić zbog krivičnog djela ubistva u pokušaju iz člana 166. stav 1. u  vezi sa članom 28. KZ F BiH, optuženog po optužnici Kantonalnog tužilaštva Travnik broj T06 0 KT 0000359 09 od 07.01.2010.godine, nakon održanog usmenog i javnog glavnog pretresa u prisustvu optuženog i njegovog branioca Grubešić Ivana advokata iz Novog Travnika, te kantonalnog tužitelja Dujmović Mije, donio je i javno objavio dana 27.05.2010. godine slijedeću

P R E S U D U

Optuženi:



Čorić Fabijan, sa ostalim podacima kao u spisu

K R I V  J E

Što je:


Dana 14.11.2009.godine u Novom Travniku oko 14,00 sati u ugostiteljskom objektu „GS“ Vl. Zlatana Jelić, nakon kraće prepirke sa prisutnim Buzić Mirkom, u namjeri da liši života oštećenog Zlatana Jelić, u  momentu kada ga je oštećeni fizički spriječio da uđe iza šanka,  izvukao iz džepa hlaća preklopni nož – čakiju dužine sječiva 11 cm, a zatim zadao oštećenom udarac u predio stomaka usljed čega je oštećeni zadobio teške po život opasne tjelesne ozljede u vidu ubodno – rezne rane  prednje trbušne stijenke sa otvorom u koži na oko 2 cm ispod pupka i oko 2 cm udesno od prednje središnje crte koja se svojim ubodnim kanalom nastavlja u trbušnu duplju sa oštećenjem opornjaka taštog dijela tankog crijeva, izlivom krvi u trbušnu duplju i ispadanjem pojedinih vijuga tankog crijeva u vanjsku sredinu te je prebačen u bolnicu Nova Bila radi ukazivanja medicinske pomoći gdje je operiran.
Čime je počinio krivično djelo ubistva u pokušaju iz člana 166. stav 1. u vezi  člana 28. Krivičnog zakona Federacije Bosne i Hercegovine,

Pa ga sud na osnovu istih zakonskih propisa uz primjenu člana 50. i člana 51. stav 1. tačka b) KZ F BiH 
O S U Đ U J E

Na kaznu zatvora u trajanju od 1 (jedne) godine i 6 (šest) mjeseci
Na osnovu člana 57. stav 1. KZ F BiH optuženom se u izrečenu kaznu ima uračunati vrijeme koje je po ovom predmetu proveo u pritvoru u periodu od 14.11.2009.godine do 28.01.2010.godine.

Na osnovu člana 202. stav 1. i stav 4. ZKP F BiH optuženi Čorić Fabijan djelimično se oslobađa dužnosti naknade troškova krivičnog postupka tako što se obavezuje da naknadi dio  troškova krivičnog postupka u iznosu od 510,00 KM (petstodeset KM) i 50,00 KM (pedeset KM) na ime paušala, a u ostalom dijelu troškovi krivičnog postupka padaju na teret budžetskih sredstava koju će ukupnu visinu troškova sud utvrditi posebnim rješenjem.
Na osnovu člana 78. stav 1. KZ F BiH od optuženog se trajno oduzima preklopni nož – čakija smeđe boje i oštrice dužine 11 cm koji je od optuženog privremeno oduzet potvrdom PS Novi Travnik broj 02/7-4-04-96/09 od 14.11.2009.godine i istovremeno se određuje da će se oduzeti predmet po pravosnažnosti presude uništiti. 

